
С.Сейфуллин атындағы Қазақ агротехникалық университетінің студенттері, магистранттары және докторанттары
     С.Сейфуллин атындағы Қазақ агротехникалық университеті студенттерінің Қазақстан Республикасы Президенті Н.Ә.Назарбаевқа үндеуі
Құрметті Нұрсұлтан Әбішұлы!
      Біз, Сәкен Сейфуллин атындағы Қазақ агротехникалық университетінің студенттері, магистранттары және докторанттары, Сіздің «Қазақстан білім қоғамы жолында» тақырыбындағы дәрісіңізді тыңдап, еліміздің болашағына деген қамқорлығыңыз үшін Сізге зор алғыс білдіреміз.
     Сіз ұсынған Қазақстанның білім қоғамы жолындағы дамуы идеясы бізге, әлемнің қарқынды өзгерісі кезеңінде білім алып жатқан қазақстандық жас ұрпаққа тікелей қатысты. Біз Сіздің дәрісіңізде жүктелген міндеттерді шешуге қатысымызды ұғына отырып, оларды іске асыруға деген жауапкершілікті сезінеміз.
     Қазақстанда ауыл шаруашылығы ел экономикасының басты бағыты болып есептеледі. Бүгінде ел экономикасының аграрлық секторы алдында үлкен және жауапты міндет - елдің халықаралық экономикамен байланысы жағдайында жоғары бәсекеге қабілеттілікті қамтамасыз ету міндеті қойылды. Осыған орай ауылға жоғары білікті кадр дайындау маңызды болып табылады.
     Сәкен Сейфуллин атындағы Қазақ агротехникалық университеті еліміздің аграрлық білім саласындағы көшбасшылардың бірі. Біздің, бүгінгі университет студенттері, ертеңгі аграрлық сала мамандарының алдында ауыл шаруашылығын әлемдік стандарттарға сай дамудың жаңа сапалы деңгейіне жеткізу арқылы оның жоғары бәсекеге қабілеттілігін қамтамасыз ету міндеті тұр. Бұған тек тынымсыз және жүйелі еңбек арқылы ғана қол жеткізуге болады.
     Бейнелі сөзді берекелі іспен ғана дәлелдеу керек. Бір кездері біздің университет «Дипломмен - ауылға» бағдарламасының бастамашысы болып, аталған бағдарлама бойынша үш жыл ішінде ауылға 16 мыңнан астам жас маман жұмысқа жіберілді. Бүгін біз Қазақстан студенттерін ауылды көтеруге шақырамыз! Ауыл шаруашылығының болашағы - ел болашағы! Ал ел болашағы - біздің қолымызда!
     Құрметті Президент!
     Біз халқы ақпаратты, білім мен технология​ны табысты пайдаланатын елдің болашағы жарқын болатынын білеміз. Осыған орай, Сіздің ғылым, білім мен инновацияларды байланыстыру туралы идеяңыз өзекті және дер кезінде жарияланды деп санаймыз. Сондықтан да біз Қазақстанның студенттік жастарын «Білім-Ғылым-Инновациялар» үштігін табысты іске асыруға бар күш-жігерін жұмсауға шақырамыз.
   С.Сейфуллин атындағы Қазақ агротехникалық университетінің студенттер ұжымы Сіздің «Қазақстан білім қоғамы жо- лында» тақырыбындағы дәрісінде жүктелген міндеттерді нақты іспен, өзіндік еңбекпен нығайтуды азаматтық парызы санайды. Өзіңіз айтқандай, «Тек еңбек қана барлық қазақстандықтардың әл-ауқатқа және  жаңа өмір сапасына қол жеткізуін қамтамасыз ете алады».
   Біз – елдің білімді жастарымыз және тәуелсіз, индустриалды-инновациялық Қазақстанның болашағы біздің қолымызды!

   Білім мен жалпыға ортақ Еңбек қоғамына қарай АЛҒА!
